
ZAHIRIDDIN MUXAMMAD BOBUR IJODIGA BIR NAZAR 

O‘zga tilli guruhlarda rus tili yo‘nalishi 1-bosqich talabasi 

 

Annotatsiya: Mazkur maqolamni yoritish jarayonida shoirning gʻazzallari tahlil 

qilinadi. Shu bilan birga mumtoz adabiyotimiz haqida maʼlumot berilgan. 

Аннотация: в процессе освещения моей статьи будут проанализированы Газели 

поэта. В то же время дается информация о нашей классической литературе. 

Abstract: In the process of covering this article, the poet's Ghazals are analyzed. At the 

same time, information about our classical literature is given. 

Keys words: Zahiriddin Muhammad Babur, classical literature, ghazal,poet, 

statesman, literature. 

 

Vatandoshimiz Zahiriddin Muhammad Bobur (1483-1530) Oʻrta asr Sharq 

madaniyati, adabiyoti va sheʼriyatida oʻziga xos oʻrin egallagan adib, shoir, olim boʻlish 

bilan birga, yirik davlat arbobi va sarkarda hamdir. Bobur keng dunyoqarashi va 

mukammal aql-zakovati bilan Hindistonda Boburiylar sulolasiga asos solib, bu 

mamlakat tarixida davlat arbobi sifatida nomi qolgan boʻlsa, serjilo oʻzbek tilida 

yozilgan “Boburnoma” asari bilan jahonning mashhur tarixnavis olimlari qatoridan  

mustahkam oʻrin oldi. Uning nafis gʻazal va ruboiylari turkiy sheʼriyatining eng nodir 

durdonalari boʻlib, “Mubayyin” (“Bayon etilgan”), «Xatgi  Boburiy», “Harb ishi”, Aruz 

haqidagi risolalari  islom qonunshunosligi, sheʼriyat va til nazariyasi sohalariga munosib 

hissa boʻlib qoʻshildi. 

Badiiy ijod uning nodir namunalarini yaratuvchi ma'lum bir xalqning e'tiqodiy 

qarashlari majmuasidan bahramand boʻladi.Shu ma'noda oʻsha xalq dunyo qarashi 

ma'rifiy olami va ma'naviyatini badiiy aks ettiradi.Shunga koʻra, alohida xalqlar 

nomlari bilan ataluvchi adabiyotlar vujudga keladi.Xalqimiz ma'naviy madaniyatining 

ajralmas tarkibiy qismi esa oʻzbek adabiyotidir. 

Oʻzbekiston Respublikasi mustaqillikka erishgandan soʻng oʻtmishni,fanlar tarixi 

adabiy merosni oʻrganishga jiddiy eʼtibor qaratildi.Milliy oʻzlikni anglash, milliy 

mafkura, ma'naviyat,ma'rifat kabilar Davlat dasturidagi dolzarb masalalar 

sirasidan ustuvor yoʻnalish sifatida joy oldi.Shu jihatdan mamlakatimizning 

birinchi Prezidenti I.A.Karimov hozirjavoblik va donolik bilanaytgan quydagi fikrlari 

muhim ahamiyat kasb etadi: 

"Biz ma'naviyat qadriyatlarni tiklashni milliy oʻzlikni anglashning 

oʻsishidan,xalqning ma'naviy sarchashmalariga,ularning ildizlariga qaytishdan iborat 

uzviy tabiiy jarayon hisoblaymiz". 

Zahiriddin Muhammad Bobur adabiyotimiz tarixidagi takrorlanmas siymolardan 

biridir. Masalan, buyuk shoirning " Lola" gʻazalini tahlil qilamiz. 

Lola g’azali 

Xating aro uzoring sabza ichinda lola, 

Ul chashmi purxumoring loladag’i g’azola. 

Barcha parilar, ey jon, girdingda zoru hayron, 

Go’yo erur namoyon oy tegrasida hola. 

Lola, lola 

Mehru vafoni, ey yor, ko’p ko’rdi sendin ag’yor, 

Jabru jafoni bisyor qilding manga havola. 

 

Hajringda, ey pariro’, ko’zumdin uchti uyqu, 

Har kecha tongg’a tegru ishimdur ohu nola. 

Yuz safhasinda xatlar yoshdinki, 

har taraf bor, har taraf bor, Ishqingda Bobur aylar bu nam yuz risola. 

 

Barcha parilar, ey jon, girdingda zoru hayron, 

Go’yo erur namoyon oy tegrasida hola. Lola, lola 

Ushbu gʻazal Boburning badiiy mahoratini koʻrsatib berishda alohida oʻrin tutadi. 

Unda Bobur tasvirning ham, tasviriy sanʼatning ham ustasi sifatida namoyon boʻladi. 

Dastlabki bayt yor - mahbubaning goʻzalligiga tasvirlashga bagʻishlangan.Bunda 

shoir asosiy maqsad qilib yorning tashqi koʻrinishi - yuzini chizishga harakat qiladi. 

Xating aro uzoring - sabza ichinda lola, 

Ul chashmi pulxumoring loladagi gʻazola. 

Niyat yorning yuzini,koʻzini va oʻzini tasvirlash.Labda bilinar- bilinmas 

mayda tukcha bor.Ular goʻyo keng daladagi oʻt-oʻlanlarga oʻxshaydi.Ularning 

qurshovidagi yuz esa oʻt - oʻlanlar orasidagi lolaga qiyoslangan. 

Ushbu gʻazallar xalqimiz maʼnaviy qadriyatlarini oʻzida ifoda etgan oʻzbek 

mumtoz adabiyoti tarixini oʻrganish barkamol avlod qalbida milliy iftixor tuygʻularini 

shakllantirishga ulkan hissa qoʻshishi bilan ahamiyatlidir. 

XULOSA: 

Zahiriddin Muhammad Bobur  yirik davlat arbobi bo’lishiga qaramay adabiyot va 

sheʼriyat bilan shug’ullanib kelgan. Shunga qaramay g’azallari bilan avlodlar ko’nglidan 

joy olib kelgan, ushbu maqolamda Zahiriddin Muhammad Boburning "Lola" radifli 

gʻazalini mumtoz adabiyotida tutgan oʻrni hamda yozilish tartibi tahlilga olindi. 

